
Yizikeɛle 3:18 - Gyemise 5:19,20 Mediema, saa bɛ nuhua bie kpɔkye fi
nɔhalɛ ne anwo na ɔlɛminli, na bɛ nuhua bie kɔfa ye ba a, 20 bɛmaa
ɔhakye  kɛ:  sonla  mɔɔ  kɛlie  ɛtanevolɛ  kɛvi  ye  ɛtane  nu  la  ɛlie
ɛtanevolɛ ne ɛkɛla ɛvi ewule nu na yeheda ɛtane dɔɔnwo azo.

Wulomuma 12:21 Bɛmmamaa ɛtane fo bɛ nwo zo; bɛva kpalɛyɛlɛ bɛli
ɛtane nwo zo konim.

Edwɛndolɛ  143:8,10  -  Dwɔn  14:26  Boavolɛ  ne,  mɔɔ  le  Sunsum
Nwuanzanwuanza ne, mɔɔ Selɛ ne bazoa ye wɔ me duma nu la,
barahilehile bɛ debie biala, na yeamaa bɛahakye mɔɔ meha mehile
bɛ la amuala.

Edwɛndolɛ 94:12 - Dwɔn 16:13 Na saa Sunsum ne mɔɔ baye nɔhalɛ ne
mɔɔ  fane  Nyamenle  anwo  la  ba  a,  ɔbamaa  bɛanwu  nɔhalɛ  ne
amuala. Ɔnrɛva ɔdaye ye tumi ɔnrɛdendɛ, na ɔbaha mɔɔ ɔkɛde, na
yeaha ninyɛne mɔɔ bara la anwo edwɛkɛ yeahile bɛ.

Mrɛlɛbule 27:12 - 1 Kɔlentema 10:13 Sɔnea biala mɔɔ ɛdo bɛ la le kɛ
mɔɔ to awie biala la. Nyamenle le nɔhalɛ, bɛkola bɛfa bɛ rɛle bɛwula
ye nu kɛ ɔnrɛmaa sɔnea mɔɔ bɛnrɛhola ɔ nloa gyinla la ɛnrɛdo bɛ
ɛlɛ.  Bɛ  sɔnea  mekɛ  nu  bɔbɔ,  ɔbamaa  bɛ  anwosesebɛ  yeamaa
bɛagyinla ɔ nloa, na yeahile bɛ adenle yeamaa bɛavi nu.

Felepaema 2:16 na bɛzɔ ngoane edwɛkɛ ne anu boɛ, amaa Kenle mɔɔ
Kelaese kɛra la meanyia bie meadu me nwo kɛ meanzu ɛnriandilɛ
ne mgbane anzɛɛ meanyɛ me gyima ne mgbane.

Ayezaya 49:4 - Galeehyeama 4:11 Ɔyɛ me kɛ bɛmaa mevɛ mgbane!
Hibuluma 13:21 ɛmaa bɛ sa ɛha debie biala mɔɔ le kpalɛ la. Nyamenle

ɛmaa bɛhola bɛyɛ mɔɔ ɔkulo la, na ɔlua Gyisɛse Kelaese anwo zo
ɔva bɛ ɔyɛ gyima mɔɔ sɔ ɔ nye la. Anyunlunyia ɛha Kelaese dahuu!
Amen.

1 Kɔlentema 16:15 Mediema, bɛze kɛ Setɛfanase nee ye sua nu amra
a lumuale liele Kelaese lile wɔ Akaya (Giliki maanle nu) a, yɛɛ bɛdu
bɛ nwo bɛmaa kɛ bɛkɛzonle Nyamenle menli ne.

Felepaema  1:27 Bɛmaa bɛ ɛbɛlabɔlɛ wɔ menli nu ɛfɛta mɔɔ Kelaese
anwo Edwɛkpa ne kilehile la, amaa saa meba bɛ nwo lɔ o, menle lɔ
o, meade kɛ bɛlɛ koyɛlɛ nee adwenle ko bɛgyi kpundii kɛ menli mɔɔ
wɔ afoa na bɛlɛko kɛ menli kɛzɔ diedi ne anu.

1  Kɔlentema  15:58  Zɔhane  ati,  me  mediema  kulovolɛma,  bɛgyinla
kpundii kpalɛ. Bɛmaa bɛ nye ɛbolo Awulae gyima ne ɛyɛlɛ nwo, na
bɛnwu ye kɛ Awulae ati bɛ ɛvɛlɛ ɛnrɛyɛ gyɛne.

Kɔlɔsaema 4:12 Ɛpafelase, mɔɔ le bɛdabɛ bɛ bie, na eza ɔle Kelaese



Gyisɛse sonvolɛ la biza bɛ ahye. Dahuu ɔkakye bɛ wɔ ye nzɛlɛlɛ nu,
kɛ Nyamenle ɛmaa bɛgyinla kpundii, bɛyɛ Kelaese ɛdoavolɛma mɔɔ
ati ɛdi, na bɛyɛ tieyɛ bɛmaa Nyamenle ɛhulolɛdeɛ ne.

Gyɛlɛmaya 15:20 - Wulomuma 8:31 Saa ɔle zɛhae ɛdeɛ a, ɛnee akee
kɛ yɛzi yɛha ye ɛ? Saa Nyamenle gyi yɛ nzi a nwane a kɛhola yɛ a?

Gyɛlɛmaya 15:21 - Mateyu 6:13 Mmamaa yɛkɔ ngyegyelɛ nu, Ye yɛ fi
munzule nu.’

Edwɛndolɛ 55:18 - 1 Dwɔn 4:4 Me mra ngakula, bɛmɛ bɛle Nyamenle
ɛdeɛ,  na  bɛli  Nyamenle  kpɔmanvolɛma  adalɛ  ɛhye  mɔ  anwo  zo
konim, ɔluakɛ sunsum ne mɔɔ wɔ bɛ nu la le kpole tɛla sunsum ne
mɔɔ wɔ ɛtane ewiade ye amra anu la.

Yizikeɛle 30:24 - Luku 1:51 Yedenrɛ ye tumi ɛsalɛ ne, na yebɔ bɛdabɛ
mɔɔ bɛmemaa bɛ nwo zo la asande, yezɛkye bɛ ngyehyɛlɛ ne mɔ.

Yekile  3:18 Ɛhye ati metu wɔ folɛ kɛ badɔ ezukoa nvutuke kpalɛ mɔɔ
bɛva senle bɛdu nuhua la fi  me ɛkɛ,  amaa wɔanyia ɛ nwo. Badɔ
adɛladeɛ fufule wula keda wɔ amumuyɛ nee wɔ anyiemgba mɔɔ ɛla
ali la azo. Badɔ ayile gua ɛ nye zo, amaa wɔanwu debie.

1 Dwɔn 3:17 Saa awie mɔɔ lɛ ewiade ye anu ninyɛne la nwu ɔ diema
mɔɔ ɛhyia,  na ɔye ɔ nye ɔto ɛbɔ nu a, ɛnee kɛ ɔsi ɔka kɛ ɔkulo
Nyamenle ɛ?

Ayezaya 50:4 - Luku 21:15 ɔboalekɛ mebamaa bɛ nrɛlɛbɛ nee edwɛkɛ
agbɔkɛ meamaa bɛaha na bɛ kpɔvolɛma biala ɛnrɛhola bɛ nyunlu
gyinla yeye bɛ nloa azo.

Ɛfɛsɛema 6:10-12  Awieleɛ  ne,  bɛlua  Awulae  tumi  bedevinli  ne  azo
bɛmaa bɛ nwo ɛyɛ se. 11 Bɛwula Nyamenle konle tɛladeɛ ne mɔ
amuala  na  bɛahola  bɛagyinla  Abɔnsam agyiba  ne  mɔ  anloa.  12
Ɔluakɛ, tɛ menli a yɛ nee bɛ ɛlɛko a; sunsum nu tumivolɛma, ewiade
arelemgbunli anzɛɛ maanlebuvoma, ewiade amra mɔɔ sie ɛnɛ mekɛ
ye awozinli nu amra, yɛɛ sunsum nu anwuma ɛlɔnema amumuyɛ yɛɛ
yɛ nee bɛ ɛlɛko a.

Edwɛndolɛ  18:39  -  1  Kɔlentema  15:25  Ɔluakɛ  ɔwɔ  kɛ  Kelaese  di
belemgbunli kɔkpula kɛ Nyamenle kɛli ye agbɔvolɛ amuala anwo zo
konim na ɔkɛva bɛ ɔkɛwula ɔ gyakɛ abo la.

2  Samoɛle  22:40  -  Kɔlɔsaema  1:11  Yɛsɛlɛ  kɛ  Nyamenle  ɛva  ye
anyunlunyia  tumi ne ɛwula  bɛ anwosesebɛ,  amaa bɛava abotane
nee anyelielɛ bɛagyinla debie biala anloa,

Edwɛndolɛ  89:43  -  Ɛfɛsɛema 6:13,14  Zɔhane  ati  bɛwula  Nyamenle
konle tɛladeɛ ne amuala, amaa saa kenle ɛtane ne ba a, bɛahola
bɛagyinla kpɔvolɛ ne anyunlu, amaa mɔɔ konle ne kawie la ɛnee
bɛgyi bɛ gyakɛ anu kpundii. 14 Zɔhane ati bɛziezie bɛ nwo bɛzie,
bɛva  nɔhalɛ  bɛyɛ  akyeso  bɛhye;  bɛva  pɛlepɛlelilɛ  bɛyɛ  bulalɛ
enyinlike bɛbutu bɛ kɛnra azo



Yizikeɛle  13:6  -  Maake  13:22  Ɔluakɛ  Mɛzayama  nee  Nyamenle
kpɔmanvolɛma  alane  dɔɔnwo  bara.  Bɛbaye  ngonyia,  bɛayɛ
nwanwane ninyɛne mgbole kɛ bɛfa bɛabɛlɛbɛla Nyamenle menli ne
mɔɔ yekpa nu yeye bɛ la saa ɔkɛyɛ boɛ a.

1 Kɔlentema 14:8 Saa bɛbɔ mangɛta na ɔ ne anvɛlɛ boɛ a, nwane a
kɛboɔboa ɔ nwo kɛ ɔkɔ konle a?

Luku 10:19  Na bɛdie! Memaa bɛ tumi wɔ Kpɔvolɛ ne anwo zo. Eza
memaa bɛ  tumi  kɛ  bɛtietia  nwɔlɛ  nee  nyamenleakɛlɛ  nwo  zo  na
debie biala ɛnrɛyɛ bɛ.

2 Kɔlentema 7:10 Ɔluakɛ nyanelilɛ  mɔɔ Nyamenle ze nuhua la maa
sonla nu ɔ nwo na ɔnyia ngoane, ɔmmaa ɔnvu ɔ nwo; ewiade ye
anu nyanelilɛ maa ewule.

2 Temɔte 2:25,26 Ɔwɔ kɛ ɔto ɔ rɛle azule nu ɔkilehile bɛdabɛ mɔɔ bɛ
nee ye ɛnga la, ɔluakɛ saa ɔyɛ Nyamenle ɛhulolɛ a ɔbamaa bɛ mekɛ
kpalɛ yeamaa bɛanlu bɛ nwo na bɛaranwu nɔhalɛ ne. 26 Na saa bɛ
nye zo tete bɛ a bɛanriandi  bɛavi  Abɔnsam mɔɔ hyele  bɛ manle
bɛkpole Nyamenle ɛhulolɛdeɛ ne la ɛhane ne anu.

Nehɛmaya  4:15 -  Gyima Ne  5:38 Yemɔti  mɔɔ meka meahile  bɛ wɔ
ɛhye anwo la a le kɛ, bɛgyakyi bɛ, bɛmmayɛ bɛ ɛhwee. Na saa mɔɔ
bɛlɛyɛ la le sonla ngyehyɛlɛ a, ɔbazɛkye.

Edwɛndolɛ 73:24 - Gyemise 1:5 Saa bɛ nuhua bie hyia nrɛlɛbɛ a, ɔzɛlɛ
Nyamenle na ɔkɛva ɔkɛmaa ye;  ɔboalekɛ Nyamenle ati  akunlu le
kɛnlɛma na ɔyila bɛdabɛ mɔɔ bɛbiza ye debie la.

Gyɛlɛmaya 1:18 - as a  defenced city,  and an iron pillar, and brasen
walls against evil

Edwɛndolɛ 76:3 - Nyamenle break weapons & Konle
Gyɛlɛmaya 6:27 - as a tower & fortress 
Livaema  26:19 -  Nyamenle  break the pride of  your  power;  & make

heaven as iron, & earth as brass:
Livaema 26:37 - no power to stand in Konle
Ditɛlɔnɔmi 23:5 Nyamenle turn curse into blessing
2 Belemgbunli 19:34 Nyamenle defend
Dwobu 15:24 ready to Konle
1 Kronika 12:8 fit for Konle
1 Kronika 12:33,38 expert in Konle, keep rank in Konle.

